
ЛЕКСІЧНЫ ПАЎТОР У ДЫЯЛОГУ 
(НА ПРЫКЛАДЗЕ ТВОРАЎ К. ЧОРНАГА 

I М. ЗАРЭЦКАГА)
Лексічны паўтор у рэпліках дыялога -  гэта фактычна пабудава- 

ная паводле правілаў гутарковай мовы другая рэпліка, якая выражас 
экспрэсіўную рэакцыю на сказанае, мае ў якасці сваёй структурнай 
асновы тыя ці іншыя словы (спалучэнні слоў) першай рэплікі і пад- 
парадкоўваецца яе форме. Паўторы выкарыстоўваюцца М.Зарэцкім 
і К.Чорным пры самых разнастайных сэнсавых узаемаадносінах 
рэплік. Адметнасць паўтораў заключаецца ў тым, што яны заўсёды 
маюць экспрэсіўную афарбоўку і ўжываюцца са значэннем сцвяр- 
джэння або адмаўлення, выражаючы таксама мадальныя адносіны 
да сказанага.

У дыялогах твораў М.Зарэцкага і К.Чорнага можна выдзеліць 
некалькі тыпаў паўтораў:

а) паўтор у выглядзе пытання, на якос той, хто гаворыць, звы- 
чайна адказвае сам (паўтор-перапытванне):

-  Паедзем? -  спытаўся шафёр, як напіліся.
-  Не, пасядзім трохі. Ну, як жа жывём, бабулька? -  памкнуўся 

завесці гутарку са старой.

-  Як жывём? А так i жывём, як жывём... («Ворагі»);
-  А як-жа зрабіць гэта?
Як зрабіць? На калектыўную гаспадарку перайсці («Зямля»);
б) паўтор з клічнай (пытальна-клічнай) інтанацыяй:
-  Дык, значыцца, зямлю дзяліць? -  ужо каторы раз пытаўся вайс- 

ковы. I, як i кожны раз, яму адказваў цэлы хор п’янеючых галасоў:
—Дзялщъ!..
-  Вядома, дзяліць!
-  Чаго там чакаць? Каб злыдні якой дасталося!.. («У віры жыц- 

ця»);
в) паўторы з адмаўленнем, якое выступае абавязковым элемен­

там структуры рэплікі. У большасці гэта паўторы з адмоўнай часці- 
цай, што вымаўляюцца як сцвярджэнне або вокліч; другая рэпліка 
(паўтор) нярэдка выступае першым кампанентам супраціўнай канс- 
трукцыі:

-  Хата зачынена, не ведаеш?
-  Не ведаю («Бель»);
-  Не, я да яе не пайду. Я не хачу навязваща ёй.
-  Не навязвацца, а дамагацца («Зямля»);
г) паўторы з мадальнымі словамі або мадальнымі спалучэннямі 

слоў. Такія паўторы выступаюць у творах М.Зарэцкага і К.Чорнага 
звычайна як сцвярджэнне або вокліч з інтанацыяй недаверу, выклі-
ку:

-  Магчыма, што ты яго палюбіш... Толькі па праўдзе скажы: 
магчыма ж гэта?

-  Ну, няхай саб с магчыма... Ну дык што?... («Бель»);
-  А Матузова дзе? Хе-хе-хе...
-  А я адкуль ведаю.
-  Не ведаеш?.. У Рабавай вечарынка сягоння. Можа, там?
-  Можа, i там. Схадзі, паглядзі...
-  Хе-хе-хе... Можа, каму болыи цікава паглядзець, хе-хе!... 

(Тамсама);
д) у якасці лексічных паўтораў выступаюць таксама прыслоўі i 

безасабова-прэдыкатыўныя словы, якія ў рэпліцы-сказе ўжываюцца 
ў ролі акалічнасці або выказніка і таму сінтаксічнай функцыі не мя- 
няюць:

-  Ну, нашы хлопцы не зблышуць.
-  Дзе цяпер Грышка?
-  Цяпер? У дварэ пэўна. Ён ў Сідара ў ёўні закватараваўся. Не, 

аб гэтым дык мы спакойны... («У віры жыцця»);
-  А што, цяжка жывецца?
-  Ой, цяжка, галубачка. Нічога не маю, за кавалак хлеба хаджу 

на падзёншчыну. А часамі -  зусім няма чаго есці. Дзіцёнак малы 
(«Г ануля»);

е) сродкам моўнай сувязі рэплік дыялагічных канструкцый мо- 
гуць быць займеннікі-паўторы, якія выконваюць функцыю дзейні- 
ка, дапаўнення або выказніка:

-  Каб толькі свае падтрымалі...
-  Свае? Дык хто тут не рад будзе ад іх пазбавіцца?.. («У віры 

жыцця»);
-В ы  старшыня выканкома? Добры вечар!..
На стол бесцырымонна партфель кінула, села насупраць. Блонс- 

кі не змяніў выгаднай позы.
-Я ... Добры вечар!.. («Дзіўная»);
ж) у функцыі паўтору ў дыялогах твораў М. Зарэцкага і К.Чорнага 

выступаюць і дзеясловы-выказнікі. Выказнікі-паўторы выражаюцца 
дзеясловамі абвеснага ці загаднага ладу. Паўтор дзеяслова-выказні- 
ка ў новым выказванні часта суправаджаецца заменай яго граматыч- 
най формы:

-  Што, захварэлі, бацюшка, а?...
-  Не, Гаўрылавіч, не захварэў... Спакуса найшла... («Спакуса»);
-  Добры вечар, кампанія! Старых прымаецеі
-  Прымаем\ Сядай!... («Бель»).
Як відаць, сказы-рэплікі ў дыялагічных формах пісьменнікаў 

характарызуюцца, як правіла, эмацыянальнасцю і маюць агульную 
рысу -  пабуджэнне як выражэнне ўздзсяння на рэцыпіента. Яны 
адрозніваюцца паміж сабой пэўнай сінтаксічнай будовай, інтана- 
цыйным афармленнем і адценнямі значэнняў.

Эл
ек
тр
он
ны
й а
рх
ив

 би
бл
ио
те
ки

 М
ГУ

 им
ен
и А

.А
. К
ул
еш
ов
а




